
SUĠĠERIMENTI 

Il-Kumitat għall-Kummerċ Internazzjonali jistieden lill-Kumitat għas-Suq Intern u l-Ħarsien 

tal-Konsumatur, bħala l-Kumitat responsabbli, biex jinkorpora s-suġġerimenti li ġejjin fil-

mozzjoni għal riżoluzzjoni tiegħu: 

1. Jistieden lill-Istati firmatarji tal-Ftehim dwar l-Akkwisti Pubbliċi (GPA) biex jikkonkludu 

r-riforma ta’ dak il-ftehim, mill-iktar fis possibbili, sabiex ikun hemm iktar ġustizzja u 

trasparenza fil-livell internazzjonali, billi niġġieldu b’mod iktar effikaċi kontra l-

korruzzjoni, u dan fir-rispett tal-multifunzjonalità tal-politiki tal-offerta; jitlobhom, fl-

okkażjoni tar-ratifika tal-ftehim futur, biex jillimitaw ir-riżervi tagħhom, kemm dawk 

territorjali, kif ukoll dawk settorjali; jiddispjaċih, madankollu, li l-ebda waħda mill-

ekonomiji emerġenti prinċipali ma hija pajjiż firmatarju tal-Ftehim dwar l-Akkwisti 

Pubbliċi; jitlob lil dawk il-pajjiżi jipparteċipaw fil-proċess attwali ta' reviżjoni u biex wara 

jikkonkludi malajr u jirratifikaw il-ftehim futur; 

2. Jissottolinja l-ħtieġa li l-politika kummerċjali tal-UE tinbidel fi strument awtentiku ta' 

żvilupp sostenibbli u li joħloq postijiet tax-xogħol aktar numerużi u ta' kwalità aħjar; jitlob 

lill-Kummissjoni biex tiżviluppa politika kummerċjali li tkun koerenti ma' politika 

industrijali b'saħħitha, li toħloq ħafna impjiegi; jenfasizza li s-sħab tal-kummerċ tal-UE 

għandhom jiġu suġġetti għal regoli u jiżguraw li dawn jiġu rispettati, għax inkella jkun 

hemm ksur tal-obbligi internazzjonali u b'hekk ikun hemm tfixkil sinifikanti fil-

funzjonament tas-suq uniku;  

3. Ifakkar li l-Ftehim dwar l-Akkwisti Pubbliċi, li għandu jibqa' l-istrument prinċipali għar-

regolazzjoni tal-prokura pubblika fuq il-livell internazzjonali, jipprovdi għal trattament 

speċjali u differenti għall-pajjiżi li qegħdin jiżviluppaw; jitlob lill-Kummissjoni biex 

tosserva dan il-prinċipju fir-relazzjonijiet bilaterali tagħha ma' dawk il-pajjiżi;  

4. Jenfasizza li, f’kuntest ta’ żieda fil-kompetizzjoni internazzjonali, l-impriżi Ewropej 

jiddistingwu ruħhom permezz tal-kapaċità tagħhom ta’ innovazzjoni, it-teknoloġija 

avvanzata li jiżviluppaw u l-kwalità tal-istandards soċjali u ambjentali li japplikaw; jitlob 

lill-Kummissjoni biex tħeġġeġ ir-rikonoxximent, fil-Ftehim dwar l-Akkwisti Pubbliċi, 

mhux biss tal-kriterju tal-prezz, iżda tal-kriterji addizzjonali relatati mal-materja tas-

suġġett, għall-għoti ta’ kuntratti tal-akkwisti pubbliċi, speċjalment l-abbiltà tat-titjib ta' 

sigurtà tax-xogħol; jistieden lill-Kummissjoni biex tapplika dawn il-kriterji addizzjonali, 

fin-negozjar ta’ ftehimiet dwar il-kummerċ ħieles ma' Stati li m'humiex fil-Ftehim dwar l-

Akkwisti Pubbliċi, filwaqt li jikkunsidra l-livell tal-iżvilupp tal-partijiet l-oħra kkonċernati 

fl-għażla u d-definizzjoni ta' dawn il-kriterji; iqis li regoli aħjar dwar l-akkwisti pubbliċi 

jkunu ta’ għajnuna biex jinħolqu iktar impjiegi ta’ kwalità, tiġi appoġġata l-politika 

industrijali Ewropea u jiġi promoss l-iżvilupp soċjali u ambjentali sostenibbli; 

5. Jitlob lill-Kummissjoni biex tintegra d-dispożizzjonijiet tal-Konvenzjoni Nru. 94 tal-

Organizzazzjoni internazzjonali tax-xogħol (il-Konvenzjoni tal-Klawżoli tax-Xogħol 

(Kuntratti Pubbliċi)) bl-għan li tippromwovi għoti ta' kuntratti pubbliċi li hu soċjalment 

responsabbli, li titlob lill-offerenti u lill-awtoritajiet kuntrattwali jimxu mal-ħlas u 

kundizzjonijiet tax-xogħol li japplikaw lokalment, jiġifieri dawk stabbiliti minn ftehim 

kollettiv jew mil-leġiżlazzjoni nazzjonali; 

6. Jenfasizza li l-akkwisti pubbliċi jirrapreżentaw strument ta’ politika ekonomika adegwat 

biex jintlaħqu għanijiet f'terminu qasir, medju u twil għal żvilupp sostenibbli fil-livell 

ekoloġiku u li minbarra dan, dawn jistgħu jiffavorixxu standards soċjali għoljin fid-dinja 

kollha; jitlob lill-Kummissjoni biex fil-ftehimiet ta' kummerċ, tipprovdi inċentivi għall-

impriżi sabiex trendi l-akkwist pubbliku iktar favorevoli fil-livell soċjali kif ukoll 

ambjentali filwaqt li jitrawwem il-karattru innovattiv; 

7. Ifakkar lill-Kummissjoni li, minkejja li d-Direttivi 2004/17/KE u 2004/18/KE jippermettu 

ċertu marġni għall-integrazzjoni tal-istandards soċjali, ambjentali u tas-sostenibbiltà, 

sakemm dawn għandhom konnessjoni diretta mal-kuntratt, il-modernizzazzjoni tal-

leġiżlazzjoni attwali għandu jkollha l-għan li twessa' din il-marġni u tnaqqas il-

limitazzjonijiet, sabiex ikunu jistgħu jiġu sfruttati aħjar is-sinerġiji potenzjali tal-akkwisti 

pubbliċi biex jintlaħqu għanijiet fl-oqsma politiċi relevanti oħrajn; 

8. Jindika l-ħtieġa li tiġi infurzata l-effikaċità tal-ispejjeż pubbliċi – f'dak li jirrigwarda l-

effett pożittiv tagħhom fuq l-impenn soċjali u ekoloġiku tal-impriżi nazzjonali u 

internazzjonali – kif ukoll li wieħed għandu jieħu l-okkażjoni li jiżviluppa d-dimensjoni 

soċjali u ambjentali tal-kummerċ Ewropew u dinji permezz ta' politika responsabbli tal-

akkwisti pubbliċi; 

9. Ifakkar li l-impriżi jistgħu jinfluwenzaw u jippromwovu l-impjegar tal-ħaddiema, ix-

xogħol diċenti, ir-rispett lejn il-liġijiet tax-xogħol u r-regoli soċjali, l-aċċessibilità, il-

kummerċ ġust, ir-rispett tad-drittijiet tal-bniedem u l-impenn soċjali jekk dawn joffru 

standards għoljin meta jwieġbu għas-sejħiet tal-offerti fl-akkwist pubbliku; b'hekk jitlob 

lill-Kummissjoni biex tqis u tintroduċi l-ispazju leġiżlattiv xieraq permezz tal-

modernizzazzjoni tal-ftehimiet dwar l-akkwisti pubbliċi; 

10. Jitlob lill-Kummissjoni biex, fil-Ftehim dwar l-Akkwisti Pubbliċi, jirnexxilha ddaħħal 

klawsola li tippermetti lill-UE tagħti preferenza lill-produtturi Ewropej, b’mod partikolari 

l-SMEs, fl-għoti ta’ ċerti kuntratti ta’ akkwist pubbliku, fuq l-eżempju ta’ dawk il-

klawsoli li diġà ġew applikati minn Stati firmatarji oħra ta’ dan il-Ftehim; 

11. Huwa tal-opinjoni li r-regolament attwali tal-akkwisti pubbliċi huma wisq komplikati u li 

prattikament ma jistgħux jiġu sodisfatti minn klijenti żgħar jew minn SMEs, u b'hekk 

jikkostitwixxu ostakolu non-tariffarju għall-kummerċ; b'hekk jitlob lill-Kummissjoni biex 

fil-leġiżlazzjoni proposta dwar il-modernizzazzjoni tal-akkwisti pubbliċi, tadatta għall-

bżonnijiet tal-klijenti żgħar u tal-SMEs, sabiex tiżdied il-parteċipazzjoni tagħhom fl-

akkwisti pubbliċi u fil-kummerċ internazzjonali; jixtieq ukoll li jkun hemm 

simplifikazzjoni tal-proċedura amministrattiva permezz tal-użu tat-teknoloġiji tal-

informatika, speċjalment bl-użu tal-proċeduri ta’ offerti pubbliċi onlajn; jistieden lill-

Kummissjoni biex tikkunsidra l-valur soċjali tal-SMEs fil-modernizzazzjoni tal-akkwisti 

pubbliċi u biex tadotta miżuri mmirati li huma intiżi biex jippromwovu l-parteċipazzjoni 

tagħhom fl-akkwisti pubbliċi u biex jinfurzaw il-kompetittività tagħhom;  

12. Iħeġġeġ lill-Kummissjoni biex tissimplifika d-Direttivi 2004/17/KE u 2004/18/KE biex 

jiġi faċilitat il-proċess ta' akkwisti pubbliċi, jitnaqqas il-livell ta' dettall tar-regolamenti u 

jitnaqqsu l-piżijiet amministrattivi, filwaqt li jittejjeb l-ambjent tan-negozju għal klijenti u 

impriżi Ewropej u għal sħab tal-kummerċ tal-UE u tiġi garantita l-kompetizzjoni ġusta u 

tiżdied l-effiċjenza u l-effikaċità tal-akkwist pubbliku Ewropew; b'hekk jenfasizza l-ħtieġa 

li jitjieb l-ambjent tan-negozju għall-SMEs permezz tal-adattament tal-valuri limitu, it-

tnaqqis tal-piż amministrattiv u l-estenjoni tal-ambitu ta’ applikazzjoni tal-azzjoni; 

13. Iqis essenzjali li wieħed ikollu viżjoni ċara tal-impriżi barranin li joperaw fit-territorju 

Ewropew, b’mod partikolari meta l-attivitajiet tagħhom jibbenefikaw minn appoġġ 

pubbliku barrani kbir; jinsab imħasseb dwar il-possibilità li xi impriżi barranin li 

jistabbilixxu affiljati fl-UE, jew li jixtru impriżi Ewropej, jevitaw ir-regoli tas-suq intern; 

jitlob, għaldaqstant, lill-Kummissjoni biex twaqqaf organizzazzjoni inkarigata li tevalwa l-

investimenti barranin ex ante, fuq l-eżempju tal-Kumitat CFIUS fl-Istati Uniti;  

14. Iqis li s-suq Ewropew ma jistax jibqa’ miftuħ b’mod unilaterali għall-operaturi ta’ pajjiżi 

terzi, u jitlob lill-Kummissjoni biex toħroġ bi proposti għal strument effikaċi li jippermetti 

li min-naħa tiġi inkoraġġuta l-konformità mal-prinċipju ta' iktar reċiproċità fir-rigward tal-

Istati indipendentement mill-fatt jekk huma jagħmlux parti mill-Ftehim dwar l-Akkwisti 

Pubbliċi jew le, li fil-preżent ma jagħtux aċċess ekwivalenti lill-operaturi Ewropej u min-

naħa l-oħra jiżguraw kundizzjonijiet ta' kompetizzjoni ġusta u ugwali fil-livell globali; 

15. Jistieden lill-Kummissjoni biex tkun aktar determinata fil-qafas tan-negozjati bilaterali 

mal-pajjiżi industrijalizzati, biex tiggarantixxi aċċess aħjar għas-suq u aktar reċiproċità fl-

akkwisti pubbliċi; jenfasizza li l-aċċess reali għas-suq m'għandux jiġi limitat minn ostakli 

non-tariffarji u jitlob lill-Kummissjoni biex tagħti attenzjoni partikolari lil din il-problema 

fin-negozjati internazzjonali tagħha; 

16. Jinnota li l-kapitoli dwar l-akkwisti pubbliċi fil-ftehim ta' kummerċ tal-UE, huma 

ftehimiet vinkolanti fuq il-livell internazzjonali, u b'hekk jitlob lill-Kummissjoni biex 

tieħu ħsieb li l-kontenut ta' dawn il-kapitoli ma jmurx kontra l-isforzi attwali biex tiġi 

modernizzata l-liġi dwar l-akkwisti pubbliċi fl-Unjoni Ewropea, fejn ir-reviżjoni tal-valuri 

limitu għal sejħiet għal offerti tagħmel parti minn dan; 

17. Huwa tal-fehma li l-istrumenti u l-għanijiet politiċi għall-promozzjoni tal-interessi tal-

impriżi tal-UE li jinsabu barra, għandhom jingħażlu bi ħsieb u li, fil-kuntest ta' żminijiet 

ekonomiċi diffiċli, kull tendenza protettiva mhijiex adegwata biex twassal għal irkupru 

ekonomiku fl-Ewropa; 

18. Huwa tal-fehma li kundanna fi Stat Membru għal reati tal-mafia jew tal-kriminalità 

organizzata tikkostitwixxi kriterju tal-esklużjoni għal impriżi Ewropej u dawk 'il hinn 

mill-Ewropa, milli jiftħu sejħiet għal offerti pubbliċi fl-Istati Membri kollha tal-UE; 

19. Huwa tal-fehma, peress li negozji kbar, is-sussidjarji tagħhom u l-katini ta' provvista 

tagħhom għandhom rwol importanti fin-negozju internazzjonali, li r-responsabbiltà soċjali 

u ambjentali korporattiva għandha ssir aspett li jiġi kkunsidrat fil-ftehimiet tan-negozju 

tal-UE; 

